
Iqalunnut timmisartukkut pisortat aallarnigaannik aqquteqaqqilissappat tapeeriutsit assigiinngitsut 

qanoq ittut pisortanut, namminersortunut innuttaasunullu aningaasatigut kingunissaasa 

takussutissartaannik kingusinnerpaamik UKA2020-imi Inatsisartunut agguanneqartussamik 

Naalakkersuisut suliaqaqqullugit peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Mimi Karlsen, Inuit Ataqatigiit) 

(Siullermeerneqarnera) 

 

Aallaqqaammut aalajangersimasumik oqaatigerusupparput Demokraatit Kalaallit nunaanniik, nunanut 

allanut timmisartukkut aqqutissat arlaannaalluunniit Namminersornerullutik oqartussaniik 

tapiiffigineqartussat akerlerigatsigit. Nunat assigiinngitsut akornganni timmisartukkut aqqutissat tamaasa 

niuernerpalaartumik ingerlanneqassapput. Tassa taamaappoq.  

 

Naluneqanngitsumik Demokraatit mittarfiliortiternissanut maligassiuisuusimapput, IA-miit allaniillu 

akerlerineqarnikuungaluartoq massakkut ilumoortunngortinneqarniarpasilersoq. Mittarfiliortiternissammi   

isumaqaratarsinnaapput niuernerpalaartumik ingerlanneqartunik nutaanik soorlu Iqalunnut 

aqqutissaqalersinnaasoq. Neriuutingeqaarami. Neriuutingaaralu nunanut soorlu USA-mut, Tyskland-imut, 

Tuluit nunaannut, Kinamut il. il. aqquteqalerumaartoq. Tamatumunnga takorluuisinnaassusitta taamaallaat 

killilersussavaatigut.  

 

Demokraatilli nunat assigiinngitsut akornganni timmisartukkut aqqutissat pisortaniik tapiiffigerusunngilaat.   

Niuersinnaanermut periarfissat tunngaviullutik angallavissat sorliit imminut akilersinnaanerussanersut 

isumagiumaarpai.  

 

Iqalunnut timmisartukkut angallavissaq qanoq ililluta tapiiffigisinnaanerlugu misissuinissaq 

isumassarsiaavoq torrallataanngitsoq.  

 

 

Taamaammat siunnersuut itigartinnissaanut innersuupparput.  

 


